
Ҳамкорлик

£ИШ Я£ИН –
ТАШВИШ Я£ИН...МИ?

Обод ва файзли
маҳалла –
юрт кўрки

Яшил маконда бирга яшайлик!
Жорий йилнинг 28-

29 октябрь кунлари 
вилоят да “Обод ва 
файзли маҳалла – юрт 
кўрки” ҳамда “Янги 
Ўзбекис тон – яшил 
маконда бирга яшай-
лик!” шиорлари остида 
умумхалқ ҳашари 
ташкил этилди.

Хусусан, Бўс
тонлиқ туманининг 

“Бештут” маҳалласи
да истиқомат қилувчи 

Гулзода Исманова фар
рошлик билан ризқ териб 

юрар, лекин доим тадбир
кор бўлишни орзу қилар эди. 

Бугун унинг орзуси ушалди.
– Маҳалламизнинг хо

тинқизлар фаоли тадбиркор
лик фаолиятимни бош лашимга 

ёрдам берди, – дейди Гулзода 
опа. – Унинг қўллабқувватлаши, 

маслаҳати билан 5 миллион сўм 
кредит олиб, ошхона очдим ва нон, 
сомса пиширишни йўлга қўйдим. Бу 

ерда оиламиз билан меҳнат қиляп
миз. Ҳозир ишларимиз анча юришиб 
қолди. Буюртма қабул қилишни ҳам 
йўлга қўйдик. Маҳсулотимиз одам
ларга маъқул бўлаётганидан мамнун 
ҳолда янада яхши ишлаш ҳаракати
дамиз.

Эътиборлиси, қисқа фурсатда Гул
зода опанинг тансиқ нонларию, ма

зали сомсалари ўз мижозларини то
пиб улгурди. Шу сабабли, тадбиркор 
фаолиятини кенгайтириш, шунингдек, 
маҳалладаги хотинқизлардан бир 
неч тасини иш билан таъминлаш ния
тида.

Суҳробжон ЖЎРАЕВ
Жалолиддин ЭСОНОВ 

олган сурат

Совуқ кунлар эшик қоқмоқда. Кунлар совий бошлаган са йин 
ҳар соҳада бўлгани каби коммунал тизим тармоқларида ҳам 
ишлар кўпаяди. Бу ўз навбатида режалаштирилган лойиҳалар-
ни ўз вақтида амалга ошириш, мавжуд носозликларни аниқлаш 
ва бартараф этишга ундайди.

“Тошкент ҳақиқати” 
газетасига 2024 йил учун 

обуна бўлишни унутманг. 
Хонадонингиз ва идорангиз-

га йил бўйи ҳафтада икки марта – 
чоршанба ва шанба кунлари кириб бориб, 
Сизни зериктириб қўймасликка, яқин маслак-
дош бўлишга кафолат берамиз!

Унутманг, оилада мутолаа маданияти газета 
ўқишдан бошланади!

Нашр кўрсаткичи – 205.

Обуна–2024 ¥урматли газетхон!

ОКМК Мис бойитиш фабрикасининг Мис-молиб-
ден концентратларини саралаш ва қуритиш цехи 
меҳнат жамоаси томонидан молибден металли-
ни ишлаб чиқариш бўйича йиллик прогноз кўр-
саткичи муддатидан аввал бажарилди. 2

ТЕЛЕФОН
"ТОРТИБ 
ОЛГАН"
БОЛАЛИК

Бугуннинг
гапи

АЛО£АЛАР ЯНАДА 
МУСТА¥КАМЛАНДИ
Тошкент вилояти ҳокими Зойир Мирзаев 

Қатар давлатининг “Qatar national cement” 
компанияси делегацияси вакиллари билан 
учрашди.

Икки давлат ўртасидаги музокаралар давомида 
вилоят да яшил энергияни ривожлантириш, чиқинди
ларни қайта ишлаш ва бу борада компания билан ҳам
корлик алоқаларини олиб бориш масалалари муҳокама 
қилинди.

Мулоқотда компания вакиллари томонидан цемент 
ва бетон маҳсулотларининг йиллик ишлаб чиқариш 
қуввати 8 миллион тонна экани, ҳамкорлик натижаси
да бу йўналишда мамлакатдаги тоза экологик муҳит 
таъминланиши билан бир қаторда, саноат соҳасига 
ҳам фойда келтирилиши тўғрисидаги фикрлар билди
рилди.

Маълумот ўрнида, “Qatar national cement” компанияси 
1965 йилда ташкил топган бўлиб, йиллик даромади 1 мил
лиард долларга тенг.

Вилоят ҳокими араб мамлакати компанияси вакилла
рининг таклифини маъқуллади.

Тошкент вилояти ҳокимлиги
Ахборот хизмати

Кичик бизнес

НИЯТ ХОЛИС 
БЎЛСА...

Сўнгги йилларда 
Тошкент вилоятида 

“Аёллар дафтари”га ки-
ритилган хотин-қизларни 

ҳар томонлама қўллаб-қув-
ватлаш, имтиёзли кредит-

лар ажратиш бўйича тизимли 
ишлар амалга оширилмоқда. 

Яратилаётган имкониятлардан 
унумли фойдаланиб, ўзининг тад-

биркорлик фаолиятини йўлга қўй-
ганлар ҳам талайгина.

Назорат

МИС БОЙИТИШ 
ФАБРИКАСИ
ЯНА МАРРАДА



ТЕЛЕФОН "ТОРТИБ ОЛГАН"
Б О Л А Л И К

(Давоми. Бошланиши 1-саҳифада)

(Давоми. Бошланиши 1-саҳифада)
(Давоми. Бошланиши 1-саҳифада)

£ИШ Я£ИН –
ТАШВИШ 

Я£ИН...МИ?

Вилоят 
бўйлаб

Обод ва файзли 
маµалла – юрт к´рки

Маълумотларга кўра, 2023
2024 йилги кузқиш мавсумида 
Тошкент вилояти бўйича 77 та кўп 
квартирали уйжой, иссиқлик ман
баи корхоналарининг 13 та қозон
хонаси, 167,7 километр ичимлик 
ва оқова сув тармоғи, 169 та насос 
ускуна, 10,3 минг километр электр 
тармоғи, 3 минг 142 та трансфор
матор, 34 та газ қувури, 8 минг 220 
та газ тақсимлаш нуқтаси ҳамда 
232 та ижтимоий соҳа объекти жо
рий ва мукаммал таъмирланган.

Бекобод шаҳрида ҳам бу бора
даги ишлар режа асосида амалга 
оширилмоқда. Ҳозир ҳудуддаги 
мавжуд 35 та маҳалланинг 21 та
сида жойлашган 491 та кўп қаватли 
уйга 7 та бошқарув сервис компа

ниялари томонидан хизмат 
кўрсатилиб, кўп қават
ли уйларнинг фасад 
қисмларини таъ
мирлаш ишлари, 
ертўла қисми, 
оқова қувурла
ри ва уй ички 
қисми муҳан
дислик тар
моқлари, электр 
тақсимловчи қу
тилар соз ҳолатга 
келтирилди.  

Хусусан, ичимлик 
ва оқова сув қувурларини 
мукаммал таъмирлаш бўйи
ча 2 километр режа қилинган эди. 
Бугунги кунда мавжуд сув қувур
ларининг ҳолати ўрганилиб, қайта 
реконструкция ишлари бажарилди. 
Жумладан, “Ўзбекистон” ва “Обод 
турмуш” маҳаллаларида 700 метр 
узунликдаги иссиқлик қувурлари 
янгисига алмаштирилди. Респуб
лика бюджети маблағлари ҳисоби
дан 2 та қозонхонага янги энерго
тежамкор қозонлар ўрнатилди.  

Фавқулодда вазиятлар бўли
ми ходимлари ва ҳамкор ташки
лот вакиллари билан биргаликда 
иқтисодиёт тармоқлари, ижтимоий 
соҳа объектлари, якка тартибдаги 
уйжойларнинг ёнғин хавфсизлиги, 
чақнаш ва ис газидан заҳарланиш 
ҳолатларининг олдини олиш мақ
садида аҳоли яшаш хонадонлари
да ёнғин хавфсизлиги қайта ўрга
нилмоқда.  

– Ўрганишлар давомида мав
жуд муаммолар бартараф қилин
моқда, – дейди Бекобод шаҳар 
ФВБ бошлиғи Бекзод Шералиев. 
– Соҳа ходимлари “Нурли йўл”, 
“Бобур” ва “Ширин” маҳалласи 
ҳудудидаги 31 ва 32кўп қаватли 
уйларнинг ҳовли қисмида обо
донлаштириш ишларини амалга 
оширди ва 27 метр ариқлотоклар 

тозаланди. 13даҳа 22сонли кўп 
қаватли уйнинг ертўла қисмидаги 
оқова сув қувурларининг ифлосла
ниши бартараф этилди. 

Сўнгги йилларда марказлашган 
сув таъминоти тизимини ривож
лантириш орқали шаҳар ва аҳоли 
пунктларида сифатли ва хавфсиз 
ичимлик сувига бўлган эҳтиёж
ни қондириш борасида салмоқли 
ишлар амалга оширилмоқда. Ху
сусан, 2023 йил 1 октябрь ҳола
тига кўра, 1 минг 25 та маҳалла
да яшовчи аҳолининг 74,5 фоизи 
марказлашган ичимлик суви билан 
таъминланган. 25,5 фоиз аҳоли 
эса, альтернатив сув манбалари
дан фойдаланади, 3,2 фоиз аҳо
лига бу неъмат махсус транспорт 

воситалари орқали етка
зиб берилади.  

Президентимиз
нинг 2022 йил 

25 октябрда
ги “20222023 
й и л л а р д а 
м а ҳ а л л а л а р 
инфратузил
масини яна
да яхшилаш 

бўйи ча қўшим
ча чоратадбир

лар тўғрисида”ги 
Қарорига асосан, 

Оҳангарон туманида
ги “Телов” маҳалласида 3 

та артезиан қудуқ қазилди. Ушбу 
лойиҳанинг умумий қиймати 3 
миллиард 860 миллион сўм бў
либ, маҳаллага умумий узунлиги 
12 километр бўлган сув қувурла
ри тортилди. “Шодмалик” маҳал
ласида ҳам ичимлик суви таъми
нотини яхшилаш мақсадида қудуқ  
кавланиб, сув иншооти ва янги 
трансформатор ўрнатилди. Кў
чалар бўйлаб 9,5 километр узун
ликда сув қувурлари тортилди. 
Лойиҳанинг умумий қиймати 3,9 
миллиард сўмни ташкил этади.

Бироқ олдингдан оққан сувнинг 
қадри йўқ, деганларидек, айрим 
ҳудудларда исрофгарчилик ҳолат
лари ҳам кузатилмоқда. Масалан, 
охирги 9 ойда жами 45 миллион 
875 минг метр куб сув технологик 
йўқотилди. Бу каби ҳолатлар Пис
кент, Бўка туманлари, Нурафшон, 
Олмалиқ шаҳарларида ҳам куза
тилди. Масъуллар томонидан бу 
каби мавжуд муаммоларни барта
раф этиш чоралари кўрилган.  

Ҳозир вилоятда жами 6 минг 
683,6 километр узунликда ичимлик 
суви тармоқлари мавжуд бўлиб, 
шундан 39 фоизи таъмирталаб. Бу 
каби ҳолатларни эътиборга олиб, 
жойларда муаммоларни бартараф 
этишга киришилди.

Абдулазиз МУСАЕВ

Ҳозирги ахборот технология
лари даврида болалар турли ижти
моий, ҳиссий ва руҳий саломатлик 
билан боғлиқ муаммоларга дуч 
келмоқда. Бундай вазиятда мак
таблар болалар ҳаётидаги асосий 
тизимлардан бири сифатида ўз 
фаолияти кўламини кенгайтириши 
ҳамда бу каби муаммоларни ҳал 
этишда иштирок этиши лозим.

Ички ишлар вазирлиги маъ
лумотига кўра, мамлакатимизда 
Интернет фойдаланувчиларининг 
65 фоизини 1430 ёшдагилар 
ташкил этмоқда. Интернет орқа
ли зарарли контентлар тарқати
лаётгани ёшларнинг дунёқараши 
ва хулқатворига салбий таъсир 
кўрсатяпти. Мазкур ҳолат жами
ят манфаатларига нисбатан реал 
таҳдидга айланиш хавфини келти
риб чиқармоқда. Демак, уларнинг 
бу майдондан хавфсиз ва самара
ли фойдаланишини ташкил этиш 
долзарб масала.

Мамлакатимизда ёшларни ин
теллектуал, ижодий, жисмоний 
ва ахлоқий жиҳатдан камол топ
тириш, таълим олиш, соғлиғини 
сақлашга доир ҳуқуқларини амал
га ошириш учун шартшароитлар 
яратилмоқда.

Хусусан, янги таҳрирдаги Конс 
титуцияда давлат боланинг ҳу
қуқлари, эркинликлари ва қонуний 
манфаатларини таъминлаш ҳамда 

ҳимоя қилиш мажбуриятини ўз зим
масига олиши кафолатланган.

“Ўзбекистон – 2030” стратегия
сида ҳам таълим тизимини юксал
тириш, болаларнинг компьютер 

саводхонлигини эрта ривожлан
тириш, таълим учун қулай муҳит 
дас турини жорий этиш бўйича 
аниқ вазифалар белгиланди. 

Давлатимиз раҳбарининг 2023 
йил 19 июндаги қарори билан Мак
табгача ва мактаб таълими ҳамда 
Соғлиқни сақлаш вазирликларига 
ўқувчиларда ўзини ўзи бошқариш, 
мураккаб ҳаётий вазиятларни ен
гиб ўтиш кўникмаларини шакл
лантириш, депрессия, хавотирли 
ҳолатлар ва суицидларнинг олди
ни олиш бўйича махсус ижтимоий 
эмоционал ўқув соатларини уму
мий ўрта таълим муассасаларида 
мактаб дастуридаги мавжуд фан
лар ва дарсдан ташқари жараён
лар доирасида йўлга қўйиш вази
фалари белгиланди.

– Болаларнинг ижтимоий фаол
лиги, ривожланган давлатларнинг 
бу борадаги тажрибаси мактаб
ларда рақамли технологиялардан 
тўғри ва самарали фойдаланиш
га қаратилган, – дейди Тошкент 
тумани ўқувчиларни ижтимоий 
қўллабқувватлаш ва инклюзив 
таълим шўъбаси психологи Барно 
Раҳимова. – Биз отаоналардан: 
“Мактабда ўқийдиган фарзандим
нинг телефонини ўқитувчиси олиб 
қўйибди. Телефон шахсий мулк 

бўлса, уни олишга ҳаққи борми?” 
деган мазмундаги саволларга кўп
лаб дуч келамиз. Аслида, фар
зандига смартфон олиб бераёт
ган отаоналарнинг ўзи бу техник 
воситадан тўғри фойдаланиш ке
раклигини билишлари лозим.

Қонунчиликка асосан, ўқув 
маш ғулотлари ва тадбирлар бош
ланишидан олдин таълим олувчи
лар телефонини ўчириб, сумкаси
га солиб қўйиши шарт. Шунингдек, 
улар телефонини бўйнига осиб 
олиши, шим, юбкалари ёки кўкрак 
чўнтакларида сақлашлари, за
рядлаш учун таълим муассасаси 
электр тармоқларига улашлари, 
телефони ёрдамида атрофда
гиларни чалғитиб, зўравонлик, 
шафқатсизлик, порнографияни 

тарғиб қилувчи видео ва суратлар
ни намойиш қилишлари мумкин 
эмас. Машғулот вақтида телефон 
орқали сўзлашиш ҳамда SMS ва 
бошқа турдаги хабарларни жўна
тиш, мусиқа тинглаш, тасвир 
кўриш, диктофон, калькулятор, 
календарь, блокнот, ён дафтарча 
кабилар сифатида фойдаланиш, 
суратга олиш ва видео тасвирга 
туширишга рухсат этилмайди.

Илм масканларида таълим 
олувчиларга машғулотлар ва тад

бирлар оралиғида фақат асосли 
ва кечиктириб бўлмайдиган зарур 
ҳолатларда отаонаси (уларнинг 
ўрнини босувчилар), яқин қарин
дошлари таълим муассасалари 
раҳбарлари ёки ходимлари билан 
боғланиши учун телефондан фой
даланишга рухсат этилади.

Ушбу талаблар бузилган тақ
дирда таълим муассасасининг ҳар 
қандай педагог ходими таълим 
олувчидан телефонни олиб қў йиш, 
билдиришнома расмийлашти
риш ва уни телефон билан бирга 
таълим муассасасининг директо
ри ёки директори ўринбосарига, 
кейинчалик отаонасига бериш 
ҳуқуқига эга.

Мактаблар тарғибот, профилак
тика ва реабилитацияни ўз ичига 

олган кенг кўламли тадбирларни 
амалга ошириб, ўқувчилар руҳий 
саломатлигини қўллабқувватлов
чи асосий тизимлардан бири си
фатида фаолият кўрсатиши керак. 
Бугунги кунда ҳар тўртинчи ўсмир 
ташвиш ва тушкунликдан, ҳар 
ўнинчи одам ижтимоий мулоқот
нинг етишмаслиги ва ёлғизликдан 
азият чекади. Ўсмирларнинг 13 фо
изи тамаки, алкоголь ва гиёҳванд
лик воситалари ва психофаол мод
даларни истеъмол қилади. 

Сир эмас, мактаб ўқувчилари
нинг аксарияти муаммога учра
ганда мактаб психологига муро
жаат қилмайди. Туманимизда 31 
та умумтаълим муассасаси мав
жуд бўлиб, уларда 45 та психолог 
фаолият кўрсатади. Аммо мактаб 
психологлари ўқувчилар дардини 
тингламаса, улар билан дўстона 
муносабатда бўлмаса, муаммо ке
тидан муаммолар туғилаверади.

Бола оиласида, қолаверса, 
таълим даргоҳида ўзини яқинлари 
даврасидагидек эркин ҳис қилсин. 
Шундагина болаларнинг руҳий ҳо
латида ижобий кўрсаткичлар қайд 
этилади.

Аллома АЗИЗОВА, 
“Тошкент ҳақиқати” 

мухбири

БЎКА туманида боғ ва ток
зорлар орасига тўқсонбости 

усулида экспортбоп сабзавот 
экинлари экиш бўйича амалий семи
нар бўлиб ўтди.

БЎСТОНЛИҚ туманидаги спорт 
мактаби ходимлари томонидан 
“Яшил макон” умуммиллий лойиҳаси 
доирасида Абай номли спорт маж
муаси ҳудудига 450 дона мевали ва 
м а н з а р а л и 
дарахт кўчат
лари экилди. 
Т а д б и р д а 
дзюдо бўйича 
Осиё чемпио
ни Аселхан 
Аралбаева ҳам фаол иштирок этиб, 
тенгдошларига ибрат бўлди.

ЮҚОРИ ЧИРЧИҚ туманига “АCWА 
Power” ташкилотининг вакиллари ке
либ, ҳамкорлик алоқаси ўрнатишди. 
М ул о қ отд а 
мутахассис
лар электр 
э н е р г и я 
ишлаб чиқа
ришни кўпай
тириш, минтақада энергия танқис
лигини бартараф этиш мақсадида 
фотоэлектр станцияларини қуриш 
лойи ҳаси ҳақида маълумот беришди.

БЕКОБОД туманининг “Хонобод” 
маҳалласида китобхонликни кенг 
тарғиб этиш, 
аҳоли, айниқса, 
ёшлар ўртаси
да китоб ўқишга 
қизиқишни оши
риш мақсадида 
"Китобхон оила" тадбири ўтказилди.

ЧИНОЗ тумани-
даги 14сонли Бола
лар мусиқа ва санъат 
мактабида Зулфия 
номидаги Давлат му
кофотига номзодлар
ни саралаш беллашу
вининг туман босқичи бўлиб ўтди.

Жорий йилда комбинатнинг 
1 ва 2 Мис бойитиш фабрика
ларига умумий ҳисобда 788,5 
тонна молибден ярим маҳсуло
ти ишлаб чиқариш прогнози қў

йилган эди. 1Мис бойи
тиш фабрикасининг 
молибден кон центрат
ларини саралаш цехи 
томонидан прог ноз 2023 
йилнинг 11 октябрь куни 
100 фоизга бажарилди. 
Бундай натижага эри
шишда, албатта, цех 
меҳнат жамоасининг са

марали ҳаракатлари ҳамда фаб
рикада сўнгги йилларда амалга 
оширилаётган реконструкция 
ишлари муҳим аҳамият касб 
этади. Айтиш жоизки, цехда 
олиб борилган реконструкция 

ишлари мобайнида 2техноло
гик бўғин капитал таъмирдан 
чиқарилди.

Асосий технологик ишлаб 
чиқариш жараёнига жами 42 та 
янги флотокамера ўрнатилиб, 
ишга туширилди. Бу ўз навба
тида сифат кўрсаткичларининг 
кўтарилишига ижобий таъсир 
кўрсатди. Ўтган йилга нисба
тан молибденнинг миқдори  
109 фоиз га ўсди. Шунингдек, ру
дадаги молибден миқдорида ҳам 
ўтган йилга нисбатан 104,4 фоиз
лик ўсиш кузатилди.

ЎзА

МИС БОЙИТИШ ФАБРИКАСИ 
ЯНА МАРРАДА

Маълумотларга кўра, 15-24 ёшдаги шахслар интернетдан 
энг кўп фойдаланиш имкониятига эга бўлган гуруҳга кира-
ди. 18 ёшгача бўлган болалар ва ўсмирлар бутун дунё бўй-
лаб интернет фойдаланувчиларининг учдан бир қисмини 
ташкил қилади. Мактаб ёшидаги болаларнинг 10-20 фоизи 
руҳий саломатлик билан боғлиқ муаммоларга учрамоқда.

Тошкент вилояти маҳалла 
фаоллари, нуронийлар, зиё
лилар, хотинқизлар ва ёшлар 
вакилларининг вилоят аҳлига 
мурожаати, жамоатчилик ва
килларининг таклифи ҳамда 
вилоят ҳокимининг тегишли 
фармойишига биноан ўтка
зилган ҳашар давомида ви
лоятдаги маҳаллалар, аҳоли 
тураржойлари, хиёбонлар, 
зиёратгоҳлар, қабрис тонлар, 
болалар майдончалари, кўча 
ва майдонлар ҳамда ижтимо
ий объектларнинг атроф лари 
ободонлаштирилди. Бундан 
ташқари, “Яшил макон” умум
миллий лойиҳаси доирасида 
барча тураржой мавзелари ва 
маҳаллаларда иқлим шароити
га мос дарахт кўчатлари экил
ди. Деҳқон бозорлари ва аҳоли 
гавжум жойларда кўчат сотиш 
пунктлари, маҳаллаларда кў
чат ярмаркалари тизимли таш
кил этилди.

– Вилоятдаги бар ча маҳал
ла ларда ободонлаштиришкў
ка  ламзорлаштириш ишлари 
амалга оширилди, – дейди 
“Маҳалла” хайрия жамоат фонди 
вилоят бўлими бош қаруви раиси 

Дилшод Шоисманов. – Жа
раён давомида бошқарма 
томонидан Чирчиқ шаҳар 
“Мир Алишер” маҳалласида 
қарийб тўрт юзта мевали ва 
манзарали дарахт кўчатла
ри экилди. Хайрли ишларда 
маҳаллалардаги аҳоли ва
киллари ҳам фаол иштирок 
этишди. Шу куни фуқаролар 

билан ҳам суҳбатда бўлиб, улар
ни қийнаб келаётган муаммоларни 
ўргандик. Уларни ҳал этишда мута

садди ташкилотлар билан ҳамкор
ликда иш олиб борамиз.

Икки кун мобайнида ташкил қи
линган ҳашарда вилоят бўйича 9 
минг 282 гектар майдон тозаланди. 
Жараёнларда 40 минг 400 га яқин 
бошқарма ва ташкилотлар ходим
лари, 367 минг 414 нафар кўнгилли 
ҳашарчилар фаоллик кўрсатишди.

Шунингдек, “Яшил макон” умум

миллий лойиҳаси доирасида ви
лоят бўйлаб 105 минг 228 та мевали 
ва 175 минг 162 та манзарали да
рахт кўчатлари ўтқазилди. Ободон
лаштириш ва кўкаламзорлашти
риш тадбирларини амалга ошириш 
ҳамда ҳудудларни чиқиндилардан 
тозалаш учун 1 минг 266 та махсус 

техникалар жалб қилинди.
Бундан ташқари, ижтимоий ҳи

мояга муҳтож аҳоли қатламлари, 
айниқса, эҳтиёжманд, боқувчисиз 
қолган кек салар ва ногиронлиги 
бўлган фуқароларнинг хонадон 
атрофлари тозаланди.

Ҳашар давомида ҳу дудларда тўп
ланган чиқиндилар ободонлашти
риш ва бошқа мутасадди ташкилот
лар томонидан алоҳида белгиланган 
жойларга олиб чиқилди.

Икки кунлик ҳашар вилоятимиз
нинг бошқа ҳудудларида ҳам уюш
қоқлик билан ўтказилди. Хусусан, 
Тошкент туманининг Чимкент йўли 
кўчасида 2 минг туп оқтерак, Қуйи 
Чирчиқ тумани Фавқулодда вазият
лар бўлими ҳамда Ёшлар ишлари 
агентлигининг фаол ёшлари томо
нидан 60 та арча, минг туп терак ва 
кўктерак экилди. Пис кент туманида 
эса бўш турган майдонлар обод 
қилинди. “Дўстлик” маҳалласида 
жойлашган 10сонли умумтаълим 
мактабида “Устозлар боғи”га асос 

солиниб, 12 сотих бўш майдонга 
100 туп терак, 200 тупдан ортиқ ме
вали дарахт кўчатлари ва гуллар 
экилди.

Суҳробжон САДИРОВ,
“Тошкент ҳақиқати” мухбири

Жалолиддин ЭСОНОВ 
олган суратлар

£ибрай тумани учун исси³лик 
энергиясининг янги тарифлари 

2023 йил 14 ноябрдан кучга киради
Ўзбекистон Республикаси Вазирлар Маҳкамаси ҳузуридаги идоралараро та-

риф комиссиясининг 2023 йил 27 октябрдаги 18-сонли баённомаси билан Тош-
кент вилояти Қибрай тумани учун  «Тошкент ИЭС» АЖ томонидан ишлаб чиқари-
ладиган иссиқлик энергияси учун янги тарифлар тасдиқланди.

Барча истеъмолчилар, шу жумладан, якка 
тартибдаги меҳнат фаолияти билан шуғулла
нувчи фуқаролар, барча ўлчамлардаги иссиқ 
сув ва буғни оладиган улгуржи истеъмолчи 
– қайта сотувчилар ҳамда улгуржи истеъмол
чи – қайта сотувчилар (ўз балансида иссиқлик 
тармоқлари бўлган, улардан фойдаланадиган, 
энергия билан таъминловчи ташкилотдан олин
ган иссиқлик энергиясини улгуржи харид қила

диган ва қайта сотадиган хўжалик ҳисобидаги 
ташкилотлар), барча ўлчамлардаги иссиқ сув ва 
буғни оладиган теплицаиссиқхона хўжаликлари 
учун янги тариф:

– 1 Гкал. учун 537 000 сўм этиб тасдиқланди 
(жорий тариф 275 000 сўм). 

– “Иссиқлик манбаи” корхонаси учун тариф 
1 Гкал. учун 537 000 сўм қилиб белгиланди 
(амалдаги тариф 275 000 сўм).

Бевафолик
Кўзни кўзнинг зиёсига вафоси йўқ,
Зиёсининг қаросига вафоси йўқ.

Ўсма кетар, эгма қошлар ғариб қолгай,
Икки қошнинг ўз "ё" сига вафоси йўқ.

Хинолари ташлаб кетгай тирноғини,
Тирноғининг хиносига вафоси йўқ.

Гул тўкилар, хазон бўлар, баҳорининг
Гулнинг қадди раъносига вафоси йўқ.

Вафо истаб ёт йўлларга кетгай кўнгил,
Кўнгилнинг ўз садосига вафоси йўқ.

Инсон токи бино бўлмиш, бино қурмиш,
Биносининг биносига вафоси йўқ.

Бутун умр дунё йиғар, лек умрининг
Йиққан молу дунёсига вафоси йўқ.

Ҳаёт йўлин меҳнатлару, жафоси кўп,
Бироқ нечун давосига вафоси йўқ?
Султонлари султонини сотган дунё,
Гадосининг гадосига вафоси йўқ.

Суқротини ейди охир суқротлари,
Синосининг Синосига вафоси йўқ.

Диёнатнинг уйи куйиб кетгай, агар
Муллосининг дуосига вафоси йўқ.

Қай шоирким, бобосига ихлоси йўқ,
Навоийнинг навосига вафоси йўқ.

"Вафо" сўзин ўзгартириб ёзаверар,
Даврнинг ўз имлосига вафоси йўқ.

У не янглиғ халқ бўлгайдир, миллат бўлгай,
Элнингки ўз подшосига вафоси йўқ?

Биз Ватанни она деймиз, лекин нечун
Фарзандининг онасига вафоси йўқ?

Бандасидан кутмагилким, бандасинким
Ўз яратган Худосига вафоси йўқ...

Сирожиддин САЙЙИД, 
Ўзбекистон халқ шоири

– Мусаввирликка қизиқишимга отам 
сабабчи бўлганлар, – дейди Одинахон. 
– Улар соҳа бў йича ҳеч қаерда таҳ
сил олмаган бўлсаларда, жуда яхши 
расм чизардилар. Ўқувчилигимда мени 
“Синф рассоми” дейишарди. Бирор тад
бирга расм керак бўлса, менга айтишар
ди. Ҳар бир чизганимдан завқ олардим. 
Аммо айнан бир рассомга ўхшашликни 
мақсад қилмаганман. Ўз йўналишим 
бўлишини, бошқаларникига ўхшамас 
бетакрор асарлар яратишни хоҳлай
ман. Лекин Ўрол Тансиқбоев, Ортиқали 
Қозоқов, Павел Беньков, Иван Шишкин 
каби машҳур рассомлар ижодини куза
тиб бораман ва улардан кўп нарсалар 
ўрганишга ҳаракат қиламан.

Отаонаси уни 3синфдалигида 
Оҳангарон шаҳридаги 6сонли Болалар 
мусиқа ва санъат мактабига беришди. 
Одинахон бу ерда амалий санъат бў
йича билим олиш билан бирга зардўзлик 
сирасрорларини ҳам ўргана бошлади. 
Кейинчалик эса Тас вирий санъат йўна
лишига меҳр қўйди. Бу йўлда унга илк 
сабоқни Абдуқаюм Кудияров берди.

– Устоз менга ўзлари билган ҳамма 
нарсани ўргатиб, танловларда иштирок 
этишимга туртки берганлар, – дея да
вом этди Одинахон. – Келажакда у киши 

каби ўқитувчи бўлиш учун бор кучим би
лан ҳаракат қиляпман.

Аслида, Одинахон камолга етган ои
лада ижод муҳити ҳукмрон. Нилуфар 
опа ва Насим ака ҳамма фарзандла
рини ўзлари қизиққан соҳага йўналти
ра олишган. Тўрт фарзанднинг тўнғичи 
Одинахон рассомчилик бўйича қатор 
ютуқларга эришиб келаётган бўлса, 
синглиси Заҳрохон фортепьяно йўнали
шида бир неча халқаро танловлар ғо
либаси. 13 ёшли Диёрахон бадиий гим

настика билан жиддий шуғулланади. 
Оиланинг кенжатойи, 7 ёшли Беҳрузбек 
адабиёт ва санъатга қизиқади.

Одинахон илк муваффақиятга 12 
ёшида эришди. У 2018 йилда ўтказил
ган “Камалак юлдузлари” болалар ижо
диёт фестивалида иштирок этиб, фахр
ли иккинчи ўринни эгаллади. Орадан 
бир йил ўтиб ушбу фестивалда биринчи 
даражали диплом билан тақдирланди. 
Шундан сўнг биринкетин республика 
ва халқаро танловларда муносиб ишти

рок этиб, ўз истеъдоди билан мутахас
сислар эътиборига тушди. 2021 йил 
Одинахон учун омадли келди. У Испа
ниянинг Мадрид шаҳрида бўлиб ўтган 
“Spain Star production” халқаро кўрик 
танловида “Боғбон бобо” номли асари 
билан иштирок этиб, фахрли 1ўринни 
қўлга киритди.

Шу йил у Мусиқа ва санъат макта
бини тамомлаб, Павел Беньков номи
даги Республика ихтисослаштирил
ган рассомлик мактабида таҳсил ола 
бош лади. Ўша йили унга яна омад 
кулди – Лондонда ўтказилган халқаро 
фестивалда дунёнинг кўплаб иқтидор
ли ёшлари орасида фахрли 3ўринни 
эгаллади.

Одинахоннинг “Ўзбегим”, “Шонли 
тарихимиз тимсоли”, “Олтин куз” каби 
асарлари таниқли рассом Анвар Мама
жонов томонидан юқори баҳоланган.

2023 йил ҳам Одинахон учун му
ваффақиятли ўтмоқда. Жорий йилда 
орзулари ушалиб, Камолиддин Беҳзод 
номидаги Миллий рассомлик ва дизайн 
институтининг Китоб графикаси йўна
лишига ўқишга кирди. Шу билан бир
га, “Хонатласда акс этган ўзбек аёли” 
кўрик танловида учинчи даражали дип
лом билан тақдирланди.

Оҳангаронлик мўйқалам соҳибаси
нинг келгуси режалари катта. У янада 
кўпроқ асарлар яратиш ҳамда ўзи
нинг шахсий кўргазмасини ўтказишни, 
шунингдек, расмлари билан нуфузли 
халқаро турнирлар ғолиби бўлишни 
мақсад қилган.

Суҳробжон САДИРОВ,
“Тошкент ҳақиқати” мухбири

Тошкент шаҳри, Юнусобод тумани, “Қашқар” МФЙ, марказ 5 мав
зеси, 59уй, 3хонадонда жойлашган “CAR4U” масъулияти чеклан
ган жамиятига тегишли бўлган думалоқ муҳр йўқолганлиги сабабли

БЕКОР ҚИЛИНАДИ.

Бу Ўзбекистон делегация
си учун Пара Осиё ўйинлари
да қўлга киритилган энг яхши 
кўрсаткич бўлди.

Эътиборлиси, мусобақада 
Тошкент вилоятидан 9 нафар 
пара атлет иштирок этиб, 

улардан беш нафари – Шаҳ
ноза Мирзаева (олтин), Ҳа
сан Қўлдошев (олтин), Ҳайит
мурод Шерқўзиев (олтин), 
Иззат Турғунов (кумуш) ҳамда 
Азимбек Абдуллаев (бронза) 
шоҳсупадан жой олишди.

Асосий соврин – “Йилнинг 
энг яхши футболчиси”га бе
риладиган “Олтин тўп” АҚШ
нинг “Интер Майами” клуби 
аъзоси Лионель Мессига 
топширилди. Бунга футбол
чининг Қатар майдонларида 
ўтган Жаҳон чемпионатидаги 
муваффақияти сабаб бўлди.

Шундай қилиб, Лео фао
лиятидаги саккизинчи "Олтин 
тўп"ни қабул қилиб олди.

Шунингдек, “Йилнинг энг 
яхши дарвозабони” Аргентина 

терма жамоаси дарвозабони 
Эмилиано Мартинес, “Мав
сумнинг энг яхши ёш футбол
чиси” “Реал Мадрид” аъзоси 
Жуд Беллингем, “Йилнинг энг 
яхши тўпурари” деб Англиянинг 
“Манчестер Сити” клуби ҳужум
чиси Эрлинг Ҳолланд топилди.

“Йил жамоаси” номинация
сига ўтган мавсум Европа 
чемпионлар лигаси соҳиби 
ҳамда Англия чемпионига ай
ланган “Манчестер Сити” клу
би лойиқ кўрилди.

Унга кўра, Максим Шин 
беш поғонага пастлади. Ик
кинчи ракеткамиз Сергей Фо
мин ўз ўрнида қолди. Қолган 
теннисчиларимиз ўз ўрин
ларини бирмунча яхшилаб 
олишди. Биринчи ракеткамиз 

Ҳумоюн Султонов ва Санжар 
Файзиев 1, Денис Истомин 
ва Мустафо Дўстов 2, Амир 
Милушев 6 поғонага кўтарил
ди.

Интернет маълумотлари 
асосида тайёрланди

ХОДИМ £АНДАЙ 
¥ОЛЛАРДА ИШДАН 
ЧЕТЛАШТИРИЛИШИ 
МУМКИН?

Амалдаги меҳнат кодексининг 
151-моддасига кўра, ишдан чет-
лаштириш ходимнинг меҳнат мажбу-
риятларини, қоида тариқасида, иш 
ҳақи сақланмаган ҳолда бажаришга 
вақтинча йўл қўймасликдир. Тошкент 
давлат юридик университети Юридик 
клиникаси ходими Жавоҳир ЭШОНҚУ-
ЛОВ бу борада батафсил тушунти-
риш берди.

– Қонунчиликка мувофиқ ваколатли давлат ор
ганларининг талабига кўра, алкоголли ичимлик
дан, гиёҳвандлик ёки токсик модда таъсиридан 
мастлик ҳолатида ишга келганида ёки ишда бўл
ганида, меҳнатни муҳофаза қилиш соҳасида ўқув
дан ҳамда билим ва кўникмалари текширувдан 
ўтмаганда, мажбурий тиббий кўрикдан ўтмаганда 
ходим ишдан четлатилиши мумкин.

– Иш берувчи ходимни қонунга хилоф ра-
вишда ишдан четлаштирса, қандай оқибатлар-
га олиб келади?

– Меҳнат кодексининг 154моддаси 3қисмига 
асосан, агар ходим иш берувчи томонидан қонунга 
хилоф равишда ишдан четлаштирилган бўлса, бун
дай ходимга етказилган моддий зарарнинг ўрнини 
қоплаш ва маънавий зиённи компенсация қилиш 
мажбурияти иш берувчининг зиммасига юклатилади. 
Агар ходим ваколатли давлат органларининг тала
бига кўра қонунга хилоф равишда ишдан четлашти
рилган бўлса, Ўзбекистон Республикаси Давлат 
бюджети маблағлари ҳисобидан ходимга етказилган 
моддий зарарнинг ўрни қопланади ҳамда маънавий 
зиён компенсация қилинади. Кейинчалик айбдор 
шахслардан регресс тартибида ундирилади.

– Меҳнат шартномаси қандай ҳолларда бе-
кор қилиниши мумкин?

– Меҳнат шартномасини бекор қилиш асослари 
меҳнат кодексининг 155моддасига мувофиқ амал
га оширилади. Унга кўра, тарафларнинг келишуви, 
меҳнат шартномаси муддатининг тугаши, меҳнат 
шартномасини ходимнинг ташаббусига кўра бе
кор қилиш, меҳнат шартномасини иш берувчининг 
ташаббусига кўра бекор қилиш, ташкилот мулкдо
рининг алмашганлиги, унинг қайта ташкил этилган
лиги, ташкилотнинг идоравий тааллуқлилиги (бўй
сунуви) ўзгарганлиги муносабати билан ходимнинг 
ишни давом эттириши рад этилиши мумкин.

Шунингдек, ходимнинг янги меҳнат шартларида 
ишлашни давом эттиришни рад этиши, ходимнинг 
иш берувчи билан бирга бошқа жойга ишлаш учун 
кўчишни рад этиши, ходимнинг тиббий хулосага 
мувофиқ соғлиғининг ҳолатига кўра қарши кўр
сатма бўлмаган бошқа ишга ўтказишни рад этиши 
ёхуд иш берувчида тегишли иш бўлмаган тақдир
да, тарафларнинг ихтиёрига боғлиқ бўлмаган ҳо
латлар, янги муддатга сайланмаганлик ёки танлов
дан ўтмаганлик ёхуд сайловда, танловда иштирок 
этишни рад этиш сабаб бўлади.

Ушбу Кодекс ёхуд бошқа қонунлар алоҳида то
ифадаги ходимлар билан тузилган меҳнат шарт
номаларида меҳнатга оид муносабатларни туга
тишнинг қўшимча асослари тўғрисидаги шартни 
назарда тутиш имкониятини мустаҳкамлайдиган 
ҳолларда меҳнат шартномасида назарда тутилган 
асосларда амалга оширилади.

ЎзА

Бугунги кунда газ бал
лонларининг портлаши, 
афсуски, кундалик ҳаёти
мизда кузатилаётган му
дҳиш ҳодисалардан бирига 
айланди. Кўп ҳайдовчилар 
газ баллон хорижники бўл
са портламайди, деган фи
крда. Аммо баллон порт
лаши унинг қаерда ишлаб 
чиқарилганига эмас, балки 
нотўғри фойдаланиш би
лан боғлиқ, демоқда мута
хассислар. 

Хўш, газ баллонлари ўзи нега 
портлайди? Автомобилларга ўр
натилган газ баллонлари қанча 
босимда дамланиши меъёрий ҳи
собланади? Улар қанча муддатда 
кўрикдан ўтказилиши зарур? Са
волларимизга газ баллон ўрна
тиш билан шуғулланувчи корхона 
мутахассиси Баҳрулло Йўлдошев 
жавоб берди.

– Газ баллон портлашига бал
лонларнинг қайси авлод ускуна
лари бўлишининг аҳамияти йўқ. 
Автомобилига газ баллон ўрна
тишга қарор қилганлар ишончли 
ва расмий корхона хизматларидан 
фойдалангани яхши. Ҳайдовчилар 
баллон ўрнатилаётганда капот 
ости “клапан”лари тавсия этилган 
ишлаб чиқарувчиларники бўлиши
ни талаб қилиши керак.

Бундан ташқари, Хитойдан 
келтирилган “капрон газ бал
лон”ларини ўзимиздаги “баъ
зи” устахоналарда ўзлаштириб, 
капрон ларини ечиб, сифатли 

газ баллон каби ўрнатишмоқда. 
Бу ҳолатда газ баллонларининг 
хавфлилик даражаси 100 фоиз
га тенг. Бу баллонлар давлат 
стандартларига жавоб бермайди 
ва истеъмолдан чиқарилган. Газ 
қуйиш шахобчаларида уларга газ 
тўлдириш қатъиян тақиқланади.

Яна бир сабаб, газ баллонлар 
йилига мингта циклдан дамлатиш
га мўлжалланган, шунда 15 йилга 
15 минг цикл бўлади. Аммо ҳозир
да аксарият ҳайдовчилар 1 йилда 
23 мингтагача дамлатишади ва 15 
йиллик белгиланган лимитни 10 
йилдаёқ тугатишади. Бу ҳолатлар
да газ баллонларининг хавфлилик 
даражаси янада ортади. Мана, 
совуқ кунлар яқинлашмоқда, газ 
қуйиш шахобчаларида муаммо 
юзага келган вақтларда, айрим 
ҳайдовчиларимиз газ баллонла
рини пропан билан дамлатишади, 
қайтақайта огоҳлантирамиз – бу 
ҳайдовчи учун ҳам, атрофмуҳит 
учун ҳам жуда хавфли, – дейди 

мутахассис.
Мутахассис таъкидлаганидек, 

автомобилингиз бензин, пропан 
ёки газда техник хавфсизлик чора
ларига риоя этилмас экан, ҳайдов
чи ва атрофмуҳит учун хавфли 
бўлиб қолаверади. Тушунишимиз 
керак, одамлар газ ҳидига мубта
ло бўлганидан эмас, аксинча бен
зинга сарфланадиган сарфхара
жатларини иқтисод қилиш ниятида 
автомобилларига “газ баллон” ўр
натишади. Шу ўринда бу муаммо
лар “Ўзбекнефтгаз” масъулларига 
бевосита тегишли эканини айтиб 
ўтиш зарур. Бензин нархининг 
ошиши тўғридантўғри аҳолининг 
“арзонроқ газ баллон”га бўлган 
эҳтиёжини ортиб боришига сабаб 
бўлади. Газ баллонларидан техник 
жиҳатидан нотўғри фойдаланиш 
ортидан нафақат ҳайдовчининг 
ўзи, балки атрофдаги фуқаролар 
ҳам жабрланади.

Ҳайдовчи автомобилига газ 
баллонларини ўрнатишга қарор 
қилдими, ўзи ва атрофдагиларнинг 
хавфсизлиги учун масъуллигини 
ҳис қилиши керак. Автомобилини 
ҳар йили мунтазам равишда мах
сус техник кўрикдан ўтказиши, газ 
балонларни белгиланган лимит
дан ортиқ дамлатмаслиги зарур. 
Энг ачинарлиси, баъзан ҳайдовчи 
маълум суммага газ баллонини ке
рагидан ортиқроқ газ билан дамла
тишга келишади. Ҳайдовчига рад 
жавобини бериши мумкин бўлган 
техник ходимлар ҳам, бу нафақат 
автомобиль хавфсизлиги, бал
ки ҳайдовчининг ҳаёти ҳам хавф 
остида қолиши мумкинлигини ту
шунтириш ўрнига ўз шахсий ман
фаатларини кўпроқ ўйлаб, ортиқча 
газ дамлашга рози бўлаверади.

Газ баллон портлаши бир киши
нинг эмас, ўнлаб инсонлар ҳаётига 
хавф солиши мумкин. Масъуллар 
ушбу ҳолатларга жиддий қараб, 
назоратга олишлари, ҳайдовчилар 
эса, аввало, ўз хавфсизликлари 
учун, қолаверса, атрофдагилар
нинг ҳаё ти учун ҳам масъул экан
ликларини англашлари лозим.

Ўз мухбиримиз

Эълонлар

Тарихий натижа!
Хитойнинг Ханчжоу шаҳри мезбонлик қилган IV Пара 

Осиё ўйинлари ўз якунига етди. 6 кун давом этган белла-
шувларда Ўзбекистон делегацияси 25 та олтин, 24 та ку-
муш, 30 та бронза, жами 79 та медаль билан умумжамоа 
ҳисобида саккизинчи ўринни эгаллади.

Месси – 8 карра “Олтин тўп” соҳиби
Парижда France Football томонидан йилнинг энг яхши 

футболчилари аниқланди.

Янгиланган рейтинг
Профессионал теннисчилар Ассоциацияси янгиланган 

ҳафталик рейтингни эълон қилди.

Истеъдод

Сўнгги йилларда Тошкент вилояти ёшлари илм-фан, спорт, санъат ва 
бош қа қатор йўналишларда республика ва халқаро танловларда муно-
сиб иштирок этиб, фахрли ўринларни қўлга киритмоқдалар. Улардан бири 
Оҳангарон шаҳрида яшовчи Одинахон Маъмуржонова.

Дарвоқе Манбаларда берилган маълумотларга кўра, 
2022 йили республика бўйича газ баллонлари 

ўрнатилган транспорт воситаларида 14 та портлаш ҳамда 2 та ёнғин 
чиқиш ҳолатлари содир бўлиб, уларда 9 нафар фуқаро жароҳатлан-
ган ва 14 нафар фуқаро ҳалок бўлган. Вилоятимиз бўйича ўтган 2022 
йил ва жорий йилнинг шу даврига нисбатан  транспорт воситалари-
нинг газ баллонлари портлаши билан боғлиқ ҳолатлар қайд этилма-
ган бўлсада, хотиржамликка берилмаслик керак.

СИФАТСИЗ ГАЗ БАЛЛОНЛАРИ
¥АЁТ УЧУН ХАВФЛИ

Сўраган
эдингиз

Маълумот учун, табиий газ ва мазут ёқилғиси нархлари ҳамда юридик шахслар 
учун сув ресурс лари тарифларининг ошиши иссиқлик энергияси таннархининг кўта-
рилишига сабаб бўлмоқда.

Мадридни 
забт этган
мусаввир

Tohir ARIPOV

Mahmud TOIR

Uskenboy ATEMOV

Abdulla XURSANOV

Mahmudjon BOLTABOYEV

Kumush EGAMBERDIYEVA

Olimjon BEGALIYEV

Zarifa ERALIYEVA

Sergey MUTIN

Toshkent viloyati Axborot va ommaviy 
kommunikatsiyalar boshqarmasida 

2011-yil 12-yanvarda 
03-001 raqami bilan 

ro‘yxatga olingan.

Bosh muharrir:
G‘ayrat SHERALIYEV

Bosishga topshirish vaqti - 21.00. 
Bosishga topshirildi - 20.30
Nashr ko‘rsatkichi - 205.

Buyurtma G-1131.
4 906 nusxada chop etildi.

Hajmi - 2 taboq. Ofset usulida 
bosildi. Qog‘oz bichimi A–2.
Bahosi kelishilgan narxda.

Mas’ul kotib:
Alloma  AZIZOVA

Navbatchi:
Suhrobjon SADIROV

Ўзбекистон  Қаҳрамони, 
халқ  шоири  Эркин  Воҳидов  
оиласининг  бахт  чорраҳаси  

“Тошкент  ҳақиқати”  
билан  туташ  эканини  

билармидингиз?

о³шом

У вақтда Эркин ака собиқ «Ёш 
гвардия» нашриётида ишлар эди
лар. Нашриёт билан газеталар 
битта бинода жойлашган эди. 
Шоир Сайёр Гулчеҳра Жўраева
нинг турмуш ўртоқлари эди. Бу 
оила билан Эркин ака жуда яқин 
эканлар. Сайёр ака ҳам нашри
ётда ишлар, ишдан сўнг Гулчеҳра 
опанинг олдиларига келиб, бирга 
уйга кетишар эди. Икки шоир, икки 
ижодкор оиласига ҳавас билан 
қарардим. Гулчеҳра опа ниҳоятда 
вазмин, серандиша, ўз ишига ўта 
масъулиятли, яхши устоз бўлди
лар. Мен улар билан бир хонада 
ўтириб кўп нарсани ўргандим.

Сайёр ака Эркин Воҳидов би
лан мактабдош, қалбан бирбир
ларига яқин бўлганликлари ту
файли кўпинча бирга юришарди. 
Бир куни икковлари Назармат 
аканинг олдиларига янги шеър 
билан келишди. Узоқ суҳбатла
шиб чиқиб кетишди. Бир оз вақт 
ўтгач, Сайёр ака мени ташқари
га чақирдилар. Йўлакка чиқсам, 
нарироқда Эркин Воҳидов ҳам 
турибдилар. Менда нима гап
лари бўлиши мумкин? Ҳайрон 
бўлдимда саломимни бериб ин
дамай турдим. Орадаги сукунат
ни Сайёр ака бузиб: "Синглим, 
 Эркинжон ва мен нашриётда 
ишлаймиз, сизлар университетни 
битирай, деб қолибсизлар, шу
нинг учун бириккита дугонала
рингиз билан нашриётга келсанг
лар, биз нашриёт ишлари билан 
таништирамиз, маъқул қилсанг
лар, олийгоҳни битириб чиққа
нингиздан сўнг ўша ерда ишга 
олиб қоламиз, бир ўйлаб кўринг, 
бўлмаса ўқишни битиргач, ким 
билади, сизларни қайси вилоят
га ишга юборишади, бу жиддий 
масала", дедилар. Мен ҳам ўқиб, 
ҳам ишлай олмайман, деб жавоб 
бердим.

Кечки овқат вақтида бугунги 
бўлган гапларни уйдагиларга айт
дим. Козимхон акамлар: "Гулихон, 
ишга чақирганлардан эҳтиёт бўл
гин, шоирлар ҳазилкаш бўлади", 
дедилар. Сиз доим гапни тескари
сига оласиз. Улар оилали одамлар, 
дедим. Сайёр ака оилали, кўрини
шидан Эркин ака ҳам оилали бўл
са керак, деб ўйлардим.

Имтиҳон топшириб, уйга қайт
дим. Хурсандман, ўзим билган са
воллар тушди. Акамлар: "Табрик
лайман, Гулихон, энди қалайсан", 
десалар борми? Имтиҳондан ўтга
ним билан табриклаяптилар чоғи 
деб, зўр, дедим. Улар эса: "Буёғи 
ҳам зўр! Сен уйланган деб айт
ган  шоиринг сенга совчи юбориб
дику", дедилар кулиб. Мен нима 
дейишимни билмайман. Уялиб 
хонамга кириб кет
дим. Онам орқамдан 
кириб: "Сени биров 
сўрагани билан бериб 
юбораётганим йўқ, 
қўрқма, кўз ёшингни 
арт", деб юпатдилар.

. . . И м т и ҳ о н л а р 
ни топшириб бўлгач, 
курсдошлар тарқа
либ кетдик. Биримиз 
нашриётда, биримиз 
радиода, яна бир неч
тамиз газеталарда 
меҳнат тажрибасини 
бошладик.

Мен «Тошкент ҳа
қиқати» газетасида 
ишлай бошладим. У 
ерда Фарида Усмо
нова, Тоҳир ака, 
Мирсобир ака ва бир 
неча устозлардан 
иш ўргандим. Бир 
куни бўлим бошлиғи
миз: "Гулчеҳрахон, 
сизни телефонга 
ча  қи ришяпти", деб 
қолдилар. Гўшак
ни менга тутқазиб, 
ўзлари ташқарига чиқиб кетди
лар. Гўшакда таниш овоз. Мени 
тоза излабдилар. Юрагим уриб 
кетяп ти. Нима деб гаплашишни 
билмайман. Яхшиямки, хонада 
ҳеч ким йўқ. "Мен сизни кутиб ту
раман, кўрмасдан ўтиб кетманг, 
муҳим гапим бор", деб тайин
ладилар. Гап қайтара олмадим. 
Учрашдик. Эркин ака таржимаи 

ҳолларини сўзлаб бердилар. 
"Мен ёлғизман. Энди оила қу
риш вақти келди. Танлаганим сиз 
бўлдингиз. Сизнинг розилигингиз 
керак. Мен ҳар томонлама ўйлаб 
чиқдим. Бу ишда менга ёр
дам бермасангиз 
бўлмайди. Сиз
нинг кўнглингиз
ни сўрамай, сиз 
томондагилардан 
розилик олиш 
қийин бўляп ти", 
дедилар. Жуда 
мушкул иш. Мен 
ҳ а я ж о н д а м а н . 
Ҳайронман. Қиз 
бола бошим би
лан кимга нима 
дейман?

О и л а м д а г и 
лар, айниқса, кат
та опам ҳеч рози 
эмасдилар. Опам 
Эркин акалар
нинг маҳалласида 
яшардилар. У хо
надон билан яқин
дан таниш эдилар. 
Мен оиланинг кен
жасиман, эркароқ 
ўсганман. Эркин 
ака тоғала

ри Карим Сахибоев қў
лида ўсганлар. Опам у катта, кел
дикетдиси кўп хонадонда менинг 
қийналиб қолишимни ўйлаганлар. 
Ўқитувчи Ойпўлатхон опам ҳар 
хил тақдирларни кўравериб, мени 
қийинчиликлардан ҳимоя қилган
ликларини, ўзим она бўлганимдан 
кейин, қизларимнинг бўйи етиб, 
совчилар сўраб келганидан сўнгги
на тушуниб етдим.

Эркин ака сўзларида қатъий ту

риб олганлар. Совчилар билан иш 
битмагач, мактабимиз директори 
Ҳокимжон Ҳошимов ва маҳалла
мизда яшаб турган улкан 

адиб, сиё сатшунос, дин илми
нинг билимдони Алихонтўра Соғу
ний (охиратлари обод бўлсин)нинг 
аралашувлари туфайли онамнинг 
розиликларини олишди.

Тақдиримиз туташ экан, 1963 
йилнинг 14 июлида никоҳ тўйимиз 
бўлди. Никоҳимизни Алихонтўра 
Соғуний ўқидилар. Тўй оқшомида 
Ғафур Ғулом, Миртемир, Чустий 
домла, Ғайратий ва бошқалар қат
нашишди. Ғафур Ғулом ўз сўзла
рида, дадамларнинг яқин дўстлари 
бўлганликларини, оиламиздаги кўп 

яхши суҳбатларда қатнашганла
рини айтиб, ўтирганларга қарата: 

"Мен ўғил уй
лантираяпман 
десам, янгли
шибман, қиз 
у з а т а ё т г а н 
эканман. Раҳ
матли Ғулом 
акамнинг қиз
лари бўлмиш 
Гулчеҳрахон 
энди менинг 
қизим бўлди. 
Э р к и н ж о н , 
энди менга 
куёв бўлади", 
деб лутф қил
дилар.

Ўша давр
нинг суюкли 
ҳ о ф и з л а р и 
Ф а х р и д д и н 
Умаров, Бер
т а х о н и м 
Д а в и д о в а , 
Н е ъ м а т ж о н 
Қулабдулла
ев тўйга файз 
киритишган . 

Айниқса, Неъ
матжон Қулабдуллаев тонг 

отгунча ашула айтиб, даврани 
роса қизитганлар.

Чустий домла тўйга бағишлаб 
ёзган шеърларини ўқиб бердилар:

Мени бахтим олиб келди
бу хил тўю томошага,

Бу тўйхона чироғин ҳар
бири ўхшар сурайёга,

Фалак ҳам суқланиб боқмоқда
икки нур сиймога,

Чаман булбуллари ҳам
чиқдилар авжи тасаннога.

Етушти ошиқ маъшуққа,
маъшуқ етти шайдога.

Чаман Гулчеҳрасин яшнатди
бу Эркин назар солди.

Қуёш, ой бошидан сочмоқ учун
чўнтакка зар солди,

Дилим ҳалвогари табрик
қозонига шакар солди.

Ширинлик муждаси киши
кўнглига завқлар солди,

Кетурдим парча қоғозга ўраб
бу тўйга савғога.

Тутиб гулдаста юлдузлар
била шамсу қамар келди,

Қуюқ табриклаб аҳлу донишу
фазлу ҳунар келди,

Фалак Зуҳросидин Гулчеҳрахонга
муждалар келди,

Само Баҳромидин Эркин йигитга
минг асар келди!

Тўй мушоира кечасига айланиб 
кетди.

Келинлик даврим бошланди. 
Онам айтардилар, келинлик бе
дилхонликдан ҳам қийин деб. Бе
дилни ҳамма ҳам ўқиб, тушунавер

мас экан. Келинликда ҳам ҳаммага 
бирдай ёқиш қийин бўлса керакда. 
Мен охирги курсда ўқийман. Эркин 
ака нашриётда хизмат қиладилар. 
Ўқишдан келгач, уй ишларига қа
рашаман. Овқатларни қайнонам 
Маҳбуба ая қиладилар. У вақт
ларда ҳозиргидек газ ўчоқлар йўқ. 
Қоронғи ошхона. Ўтин ёқиб, овқат 
пиширилади. Чўғидан олиб, само
вар қайнатамиз. Секинаста ош
хона ишлари менга ўта бошлади. 
Қайнонамдан ўрганган овқатларни 
қила бошладим. Аммо лағмонни у 
даражада ўхшата олмасдим. Шун
да ҳам: "Барака топинг, болам, бу
гунги овқат жуда ширин бўлибди", 
деб дуо қилардилар.

Эркин ака: "Хотин кишининг 
қўли ва тили ширин бўлса, эркак 
ҳамиша уйга келишга шошилади", 
деганлар. Худога шукр, ҳанузгача 
уйга шошиладилар.

Университетни ҳам битириб 
олдим. Ўша йилнинг ёзида икка
ламиз бирга Ялтадаги ижодкорлар 
дам олиш уйига бордик. Самолёт
да биринчи учишим. Денгизни би
ринчи бор кўришим. Чексиз денгиз 
устидан учиб кетяпмиз. Табиат гў
зал. Ғубор йўқ. Тўйибтўйиб нафас 
оласан киши. Ҳомиладорлигим ту
файли мени уйқу тортади. 34 кун 
то у ернинг шароитига ўргангунча 
эрталабки нонуштага ҳам кечикиб 
чиқдик. Турли ижодкорлар билан 
танишдик. Ялтанинг кўп жойлари
ни зиёрат қилдик. Денгизда чўмил
дик, кемаларда юрдик. Дам олиш 
кунлари тугагач, поездга ўтириб 
Москвага бордик. У ерда ҳам кўп 
тарихий жойларни зиёрат қилиб 
она шаҳримиз Тошкентга қайтиб 
келдик.

Икки ойдан сўнг бош фарзанди
миз Нозимахон туғилди. Уйга чақа
лоқ билан файз кириб келди. Ҳам
манинг диққатэътибори унда. Кун 
сайин қилиқлари кўпайиб ўзига қара
тади. Нозимахон эндигина атакче
чак юра бошлаганда, иккинчи фар
зандимиз Хуршиджон туғилди. Ёлғиз 
Эркин ака ўзларидан кўпайдилар. 
Хурсандчиликнинг чеки йўқ. Аммо 
икки ёш бола билан шароитсиз уйда 
яшашнинг ўзи бўлмади.

Январь ойи, совуқ. Печкага че
лак лаб кўмир қалайман, уй исимай
ди. Келинлик юмушлари ҳам қолиб 
кетиб, вақтим икки бешик орасида 
ўтади. Ҳамма келинларнинг бо
шига тушадиган савдо менинг бо
шимда ҳам ўйнай бошлади. Эркин 
акага сокинлик даркор. Ижодлари 
қайнаган кезлар. Болаларимнинг 
чағурчағур шодликлари, инжиқ
ликлари орасида гўзал мисралар, 
оташин шеърлар туғиларди...

Гулчеҳра ВОҲИДОВА 
эсдаликларидан

Юлдузлар чақнаган

Умр – оқар дарё экан. Тошкент давлат 
университети (ҳозирги ЎзМУ)нинг фило-
логия факультетини тамомлаб, меҳнат 
амалиётини «Тошкент ҳақиқати» газета-
сида ўтадим. Ўша пайтда машҳур шоира 
Гулчеҳра Жўраева, ҳурматли Назармат 
ака таҳририятда ишлардилар. 8 март – хо-
тин-қизлар байрами сони саҳифаси учун 
«Баҳор» рақс ансамбли раққосаси Тамара 

Юнусова ҳақида лавҳа тайёрлашни менга 
топширишди. Тамара Юнусова билан суҳ-
батлашиб лавҳа тайёрладим. Лавҳа газе-
танинг учинчи саҳифасида раққосанинг 
сурати билан босилиб чиқди. Бу – менинг 
биринчи ишим эди. Ўша сонда ва ўша 
саҳифада Эркин Воҳидовнинг шоира қиз-
ларга аталган «Гулчеҳралар»га сарлавҳа-
ли шеърлари ҳам ўрин олган эди.


